
Tillaga borgarfulltrúa Miðflokksins um að gjaldfrjálsri túlkaþjónustu verði sett 
tímamörk 
 
Borgarstjórn skorar á ríkisstjórn og Alþingi að endurskoða löggjöf um túlkaþjónustu með 
það að markmiði að setja samræmdar reglur um rétt einstaklinga til þjónustunnar og 
kostnaðarskiptingu ríkis, sveitarfélaga og notenda. Við endurskoðunina verði 
sérstaklega skoðað að greiðsluþátttöku verði hætt eftir ákveðinn tímaramma. 
 
Greinargerð 
 
Kostnaður Reykjavíkurborgar vegna túlkaþjónustu hefur aukist verulega. Að frádregnum 
endurgreiðslum ríkisins og kostnaði vegna táknmálstúlkunar nam hann 55,3 m.kr. árið 
2020 en 127,1 m.kr. árið 2024. Kostnaður borgarinnar hefur því meira en tvöfaldast á 
fimm árum. 
 
Mikilvægt er að tryggja túlkaþjónustu þegar hún er lögbundin eða nauðsynleg, meðal 
annars vegna mála barna, félagsþjónustu, barnaverndar, fötlunar og réttaröryggis. 
Jafnframt er eðlilegt að kanna hvort núverandi fyrirkomulag gangi lengra en þurfa þykir 
og hvort fjármunir séu nýttir með sem hagkvæmustum hætti. 
 
Góð íslenskukunnátta er lykill að virkri samfélagsþátttöku, sjálfstæði og betri stöðu á 
vinnumarkaði. Opinber þjónusta þarf því að vera þannig úr garði gerð að hún skapi 
raunverulegan hvata fyrir innflytjendur til að læra og nota íslensku. Ævilöng, gjaldfrjáls 
túlkaþjónusta án mats á búsetutíma eða aðstæðum getur dregið úr þeim hvata. 
 
Í Danmörku er innheimt gjald fyrir túlkun í heilbrigðisþjónustu eftir þriggja ára búsetu. Í 
Svíþjóð hefur verið lagt til túlkunargjald eftir sex ára skráða búsetu, þó með undanþágum. 
Rétt er að skoða sambærilega leið hér á landi til þess að draga úr kostnaði og búa til 
hvata til íslenskunáms. 
 


